
Ermənilər məkrli iddialarını ta-
nıtdırmaq üçün hələ Sovetlər Birliyi 
dövründən fəal iş aparmış, qondarma 
“soyqırımı qurbanları”na abidələr ucalt-
mışlar. SSRİ rəhbərliyinin bu məsələdə 
maraqlı olması erməni şovinistlərini 
daha da şirnikləndirmiş, “soyqırımı” 
təbliğatının sistemli şəkildə aparılma-
sına imkan yaratmışdır. SSRİ dağılana 
qədər bu təbliğat bilavasitə Türkiyə 
dövlətinə qarşı yönəlsə də, əslində, bu 
məsələdə bütün türk-müsəlman dünyası 
günahlandırılırdı. Qondarma “erməni 
soyqırımı” məsələsinin harada və necə 
müzakirə edilməsindən asılı olmaya-
raq, ümumilikdə, bu, həm Türkiyə, həm 
də Azərbaycana qarşı yönəldilmiş bir 
siyasətə çevrilmişdir. Əslində,  1980-ci 
illərin ortalarından Azərbaycana qarşı 
başlanmış növbəti ərazi iddiaları da 
məhz bu məkrli siyasətin davamı olmuş-
dur.

Məsələnin təfərrüatına varmaq 
üçün yaxşı olar ki, “erməni dövləti” 
anlayışının mahiyyətinə tarixi baxımdan 
aydınlıq gətirək. Araşdırmalar göstərir 
ki, erməni “tarixçiləri” və onların 
havadarları ermənilərin tarixi və erməni 
dövləti anlayışı haqqında öz uydurma 
təlimlərini yaratmışlar. Bu təlim əsasən 
iki istiqamətə ayrılır. Birinci istiqamət 
e.ə. VI əsr Urartu mixi yazılarına 
sahib çıxmaq, ikinci istiqamət isə 
əsası M.Xorenli tərəfindən qoyulmuş 
“Nuhun tufanı” əfsanəsindən (təqribən 
eramızdan 2500 il əvvəl) başlanır. Hər 
iki istiqamət “qədim erməni mənbələri”nə 
əsaslanaraq birləşir və vahid 
“Ermənistan tarixi”ni yaradır. 

Erməni tarixşünaslığında və 
ermənipərəst tarixçilərin əsərlərində 
guya nə vaxtsa “böyük Ermənistan” 
adlı dövlətin mövcud olması iddia 
edilir və bu uydurma dövlətin ərazisi 
Azərbaycan, Türkiyə və Gürcüstan 
torpaqları hesabına kağız üzərində 
şişirdilərək göstərilir. İlk mənbələr 
sübut edir ki, bu iddianın heç bir elmi 
əsası yoxdur. Tarixi saxtalaşdıran 
ermənilərin və ermənipərəst müəlliflərin 
cızmaqaralarında nə “böyük Ermənistan” 
adının çəkildiyi vaxt, nə bu adda dövlətin 
varlığı, mövcud olduğu tarixi illər, nə də 
həmin “dövlətin” iddia olunan sərhədləri 
barədə ciddi mənbələrə söykənən 
dəlillər göstərilir. 

Akademik Yaqub Mahmudovun yeni 
tədqiqatlarından olan, müxtəlif dillərə 
tərcümə edilmiş “Real tarix. “Böyük” 
Ermənistan uydurması” əsərində 
ermənilərin mənşəyi ilə bağlı ilk və 
ən mötəbər məlumat verən “tarixin 
atası”- e.ə. V əsrdə yaşamış yunan 
tarixçisi Herodota (e.ə. 480-424), onlarla 
qədim Roma, Bizans, yunan, erməni, 
Suriya, rus, ingilis və digər dillərdəki ilk 
mənbələrə, elmi ədəbiyyatlara istinad 
edilərək ermənilərin Kiçik Asiya qitəsinin 
yerli əhalisi olmadığı, bu etnosun 
ulu babaları güman olunan friglərin 
Kiçik Asiyaya Avropadan (Balkan 

yarımadasından) köçüb gəldiyi kifayət 
qədər faktlarla işıqlandırılmışdır. Kitabda 
Balkan yarımadasından Kiçik Asiyaya 
köçüb gəlmiş qədim frigiyalılar və ya 
onlarla eyni kökdən olan etnosun necə 
“erməni” adlanması; I Daranın (e.ə. 
522-486) Bisütun qayası üzərindəki 
kitabəsində adı çəkilən “Armeniya”nın 
Əhəməni imperiyasının tərkibinə daxil 
olan, Dəclə çayının mənbəyindən 
cənubda yerləşən Arme vilayətinin adı 
ilə bağlı olması; “Armeniya” coğrafi 
terminini özünə “vətən” axtaran köçəri 
etnosla – indiki etnik ermənilərlə heç bir 
bağlılığının olmaması faktiki materiallar 

əsasında sübuta yetirilmişdir. Əsərdə 
müəllif belə bir nəticəyə gəlir ki, “erməni” 
adı indiki ermənilərin əsl tarixi adı 
deyil, Asiya qitəsinə köçüb gəldikdən 
sonra mənimsədikləri, daha doğrusu, 
“özəlləşdirdikləri” addır. Beləliklə, müəllif 
qədim “Armina”, “Armeniya” və “erməni” 
(“armyane”) adlarının müasir ermənilərlə 
heç bir əlaqəsinin olmadığını sübuta 
yetirir.

XIX əsrin birinci qərinəsində Rusiya 
imperiyasının tapşırığı ilə yenicə 
yaradılmış “Erməni vilayəti”nin kameral 
təsvirini həyata keçirən İvan Şopen hər 

zaman ermənilərin öz adları ilə təqdim 
olunmasına şübhə ilə yanaşmışdır. O, 
əsərində ermənilərin uydurduğu qədim 
tarixdən bəhs edərkən “ermənilər 
Armeniyanın yerli əhalisi deyil, buraya 
Assuriyadan gəlmişlər” fikrini yazmışdır. 

Erməni saxtakarları uydurduqları üç 
dəniz – Aralıq, Qara və Xəzər dənizləri 
arasında yerləşən “böyük Ermənistan”ı 
dünyaya təkcə coğrafi anlayış deyil, 
həm də  – “dövlət” kimi təqdim edirlər. 
“Velikaya Armeniya” siyasi anlayış 
kimi Selevki sərkərdəsi I Artaşes və 
II Tiqranın çarlıq dövrləri olan e.ə. II-I 
əsrlər üçün səciyyəvi olmuşdur. Guya 
həmin dövrdə “böyük Ermənistan” 
özünün ən yüksək çiçəklənmə və 
qüdrətlənmə dövrünə çatmışdı. 

Əslində isə e.ə. 223-cü ildən e.ə. 
187-ci ilədək “Armeniya” adlanan ərazi 
Selevkilər dövlətinin tərkibində olmuş 
və Selevki hökmdarı Böyük Antiox 
tərəfindən idarə edilmişdir. Eramızdan 
əvvəl 187-ci ildə Böyük Antioxun 
ölümündən sonra isə həmin ərazi yenə 
Selevki sərkərdələri Artaksi (Artaşes) 
tərəfindən idarə olunurdu. Mənbələrin 
məlumatına görə, Artaksi mənşəcə 
midiya-atropatenalı idi. 

Eramızdan əvvəl 60-cı illərin 
sonlarında Roma imperiyasının 
hakimiyyəti altına düşən bütün etnoslar 
kimi, ermənilər də Romanın vassalına 
çevrilir. Eramızın I əsrində Roma 
imperiyasının şərq vilayətlərində 
xristianlıq yayılmağa başlamışdı. 
Ermənilər də rəsmən IV əsrdə xristianlığı 
qəbul etmiş, kilsə Qriqorinin adı ilə 
erməni-qriqoryan kilsəsi adlandırılmışdı. 
Armeniya bölgəsi əvvəlcə Roma 
imperiyası ilə Sasanilər, daha sonra 

isə Şərqi Roma imperiyası (Bizans) 
ilə Sasanilər arasında mübarizə 
obyekti olmuşdur. 387-ci ildə Armeniya 
adlandırılan ərazi Roma və Sasani 
imperiyaları arasında bölüşdürülmüşdü. 

Özlərini erməni adlandıran bu 
etnosun tarixinə nəzər saldıqda onların 
çox zaman böyük dövlətlərin hakimiyyəti 
altında olduğunu, ciddi bir dövlət 
birləşməsi yarada bilmədiyini izləmək 
mümkündür. Bu fikrin təsdiqini erməni 
tarixçilərinin mötəbər mənbə hesab 
etdiyi, erkən orta əsr müəllifi Musa 
Xorenlinin “Ermənilərin tarixi” əsərində 
görmək mümkündür. Erməniləri digər 

xalqlarla müqayisə edən M.Xorenli 
yazır: “Baxmayaraq ki, biz kiçik, 
olduqca azsaylı, zəif və çox zaman 
özgələrin hakimiyyəti altında yaşayan 
xalqıq, amma ölkəmiz üçün çoxlu 
qəhrəmanlıqlar etmişik”. Göründüyü 
kimi, M.Xorenli ermənilərin onun 
yaşadığı dövrə qədərki tarixinin “çox 
zaman özgələrin hakimiyyəti altında” 
olduğunu yazmaqla, əslində, ermənilərin 
müstəqil dövlətinin olmadığını etiraf edir. 

629-cu ildə Bizans imperiyası Sasani 
dövlətinə qarşı apardığı müharibələrdə 
Armeniya adlanan vilayəti bütünlüklə 
ələ keçirir. Lakin bu işğal uzun 
sürmür. 639-642-ci illərdə ərəb islam 
ordusunun Bizans üzərinə yürüşləri 
nəticəsində erməni əhalisinin yaşadığı 
ərazilərin xeyli hissəsi ərəblərin əlinə 
keçir. Beləliklə, tarixdə “Armeniya” adı 
“Ərməniyyə” termini ilə əvəz olunur. 

Ermənilər Bizans məmurlarının 
feodal istismarı ilə yanaşı, amansız dini 
zülmlərinə də məruz qalırlar. Beləliklə, 
ermənilərin yunan zülmündən cana 
doyması, bizcə, Anadolunun səlcuq 

türkləri tərəfindən fəthini yüngülləşdirən 
amillərdən biri olmuşdur. 1071-ci il 
Malazgird döyüşündə yunanlardan 
ayrılan erməni hərbi dəstələri səlcuq 
türklərinin tərəfində vuruşmuşdular. 
Məhz 1071-ci il Malazgird vuruşma-
sından sonra ermənilər Səlcuq 
türklərinin sayəsində Bizans zülmündən 
xilas olaraq nəticədə yarımasılı Kilikiya 
çarlığını (1098-1375) yaratmağa 
nail olurlar. Lakin monqol yürüşləri 
zamanı ermənilər monqollarla da əlaqə 
yaradaraq səlcuqlara arxadan zərbə 
vururlar. Monqollar Kiçik Asiyanın və 
Qafqazın digər knyazlıqlarını özlərinə 
tabe etdirmək üçün ermənilərdən istifadə 
edirlər. Bunu XIII əsr alban müəllifi 
Gəncəli Kirakosun əsərində müşahidə 
etmək mümkündür. 

Bir müddətdən sonra – 1375-ci 
ildə Misir məmlük dövləti tərəfindən 
Kilikiya knyazlığına son qoyulur. Bu 
hadisədən sonra dünyanın müxtəlif 
ərazilərinə səpələnən ermənilər türk 
müsəlman dövlətlərinin himayəsinə 
sığınırlar. Onlar erməni Qriqoryan 
Kilsəsi, Osmanlı dövləti (1299-1923), 
Azərbaycan Qaraqoyunlu (1410-1468), 
Ağqoyunlu (1468-1501) dövlətini və 
Səfəvi imperiyası (1501-1736) tərəfindən 
hərtərəfli himayə olunurdular. 

Beləliklə, ermənilərin gerçək 
tarixinə qısa bir ekskursiyadan bəlli 
olur ki, tarixdə mövcud olan “erməni 

dövləti” Bizansdan, səlcuqlardan 
asılı, yarımmüstəqil kiçik knyazlıqlar 
şəklində təzahür etmişdi. 1375-ci ildə 
Kilikiya knyazlığına son qoyulduqdan 
sonra isə XX əsrin əvvəlinə – 1918-
ci ilə kimi tarixdə erməni dövləti və 
yaxud çarlığı olmamışdır. Ümumiyyətlə, 
tarixdə mövcud olan yarımasılı 
erməni knyazlıqlarının Cənubi Qafqaz 
bölgəsinə qətiyyən aidiyyəti yox idi. 
Ermənilər Qafqaza, o cümlədən Şimali 
Azərbaycana gəlmədirlər. 

Bütövlükdə ermənilərin Cənubi 
Qafqazda yerləşməsi müəyyən 
mərhələlərdən keçmişdir. Bu prosesdə 
XVI-XVII əsrlər və XVIII əsrin ilk 
rübündə baş vermiş Səfəvi-Osmanlı 
müharibələrinin və Rusiya imperatoru 
I Pyotrun xüsusi rolu olmuşdur. 
Məhz buna görə də XVII əsrin sonu 
və XVIII əsrin I yarısında erməni 
ideoloqlarının Qərbi Avropa və çar 
Rusiyasına təqdim etdiyi plan və 
layihələrdə qurulacaq erməni dövlətinin 
əsasən Səfəvi dövlətinə məxsus 
Azərbaycan ərazilərində və Osmanlı 

dövlətinin Şərqi Anadolu torpaqlarında 
yerləşməsi nəzərdə tutulurdu. Erməni 
ideoloqlarının təqdim etdiyi plan və 
layihələrdə qurulacaq erməni dövlətinin 
nisbətən kiçik əraziləri əhatə etdiyini 
görmək mümkündür. Cənubi Qafqazda 
qurulacaq erməni dövlətinin “birləşmiş 
erməni-gürcü dövləti”, “birləşmiş erməni-
alban knyazlığı” və “Ararat krallığı” 
formalarında yaradılması təklif edilir 
və Şərqi Anadolu ərazisində isə ayrıca 
olaraq “Qərbi Ermənistan krallığı”nın 
qurulması nəzərdə tutulurdu. XIX əsrin 
I qərinəsində Azərbaycan xanlıqlarının 
işğalı başa çatdıqdan sonra erməni 
ideoloqlarının layihələrində erməni 
dövlətinin məhz İrəvan və Naxçıvan 
xanlıqlarının ərazisində yaradılması 
labüd sayılırdı. 

Rusiya imperiyasının Qafqaz 
siyasətində “erməni məsələsi” əsas 
götürülürdü. Həm I Pyotr, həm də II 
Yekaterina Qafqazın, xüsusilə Cənubi 
Qafqazın işğalında bu faktora xüsusi 
üstünlük vermişlər. I Pavel (1796-
1801) və I Aleksandrın (1801-1825)  
manifestlərindən irəli gələn vəzifələrin 
həyata keçirilməsində də ermənilərə 
xüsusi rol ayrılmışdır. Onlar bu rolu 
uğurla yerinə yetirməklə geniş və 
hərtərəfli imtiyazlar almışdılar. Bunlar 
hüquqi-siyasi cəhətdən I Pyotrun 
erməni xalqına 1724-cü il 10 noyabr 
tarixli əlahəzrət fərmanında, 1828-
ci il Türkmənçay müqaviləsinin 15-
ci maddəsində, 1829-cu il Ədirnə 
müqaviləsinin 13-cü maddəsində 
öz əksini tapmışdır. II Yekaterinanın 
birbaşa göstərişi ilə hazırlanan 
planlarda İrana və Türkiyəyə qarşı 
Cənubi Qafqazda Rusiyanın siyasi 
və strateji forpostuna çevriləcək 
vassal xristian dövlətinin əsasən 
Qarabağ və İrəvan xanlığı və həmçinin 
Azərbaycanın Xəzərsahili ərazilərində 
“Alban çarlığı” formasında qurulması 
nəzərdə tutulurdu. 

Bütün bunlar bir daha çar 
Rusiyasının erməni dövləti yaratmaq 
niyyətinin ermənilər üçün deyil, daha 
uzaqgörən bir siyasət olduğunu, 
imperiyanın məhz Cənubi Qafqazın 
işğalında ermənilərdən bir alət kimi 
yararlanmaq siyasətinin tərkib hissəsi 
olduğunu açıqca göstərir. XIX əsrin 
əvvəllərində Cənubi Qafqazın işğalını 
başa çatdıran Rusiya imperiyası 
artıq ermənilərin ortaya atdığı “böyük 
Ermənistan” ideyasının ağ yalan 
olduğunu bilə-bilə Cənubi Qafqazda 
“Erməni vilayəti”ni yaradır. Bu qurumda 

aparıcı rolu sayca onlardan dəfələrlə 
çox olan azərbaycanlılara deyil, məhz 
azlıqda olan ermənilərə verir. 

Azərbaycan tarixinin saxtalaşdır-
ılması öncə erməni kilsə xadimlərinin 
xüsusi göstərişi ilə tarixi sənədlər 
şəklində tərtib olunaraq həyata 
keçirilirdi. Məsələn: İrəvan xanlığı 
hələ işğal edilməmiş, 29 iyun 1827-ci 
ildə Üçkilsə katolikosunun göstərişi 
ilə İrəvan qalasının plan-xəritəsi tərtib 
edilərək Rusiya komandanlığına təqdim 
edilmişdi. Həmin plan-xəritədə İrəvan 
qalasının daxilində erməni kilsəsi təsvir 
edilmişdir. Çar Rusiyası tərəfindən 
İrəvan qalası işğal olunduqdan sonra 
burada azərbaycanlılara məxsus 
maddi və mənəvi abidələrimizin 
məhvinə, xristianlaşdırılmasına və ya 
erməniləşdirilməsinə başlanılmışdı. 
Mümkün olduğu qədər bu iş dövlət 
səviyyəsində həyata keçirilirdi. Rusiya 
imperatoru I Nikolayın 13 noyabr 1827-ci 
il tarixli fərmanı ilə İrəvanın baş məscidi 
pravoslav yunan-rus kilsəsinə çevrilir. 
Digər mənbənin məlumatına görə, 

İrəvan qalasında yerləşən Rəcəb paşa 
məscidi rus-yunan kilsəsi kimi fəaliyyət 
göstərir. 

Azərbaycan tarixinin 
saxtalaşdırılması daha çox sonrakı 
dövrlərdə “erməni alimləri” tərəfindən 
həyata keçirilirdi: onlar Azərbaycan 
tarixini akademik səviyyədə 
saxtalaşdırmaqdan belə çəkinmirdilər. 
Məsələn: akademik S.P.Ağayanın 
A.A.Bakıxanova həsr etdiyi və 1948-ci 
ildə Bakıda çap etdirdiyi əsərində XVIII 
əsr Şimali Azərbaycan xanlıqlarının 
xəritəsi təqdim olunmuşdur. Erməni 
akademik həmin xəritəyə saxtakarlıq 
edərək Şimali Azərbaycan xanlıqlarından 
birinin – məhz İrəvan xanlığının 
ərazisini daxil etməmişdir. S.P.Ağayan 
əsərdə həmin xəritənin altında verdiyi 
qeyddə yazır ki, göstərilən xəritəni guya 
P.İ.Kovalyevskinin “Qafqazın Rusiya 
tərəfindən işğalı” əsərindən olduğu kimi 
götürüb öz əsərinə daxil etmişdir. 

Erməni “tarixçiləri” Rusiya çarı 
I Nikolayın 1828-ci il martın 21-də 
“Erməni vilayəti”nin yaradılması 
barədə imzaladığı fərmanını da 
saxtalaşdıraraq “Rusiyaya birləşdirilmiş 
qədim Ermənistanın tərkib hissəsi 
olan İrəvan və Naxçıvan xanlıqları” 
kimi təqdim edirlər. Həmin fərmanda 
isə deyilirdi: “…Rusiyaya birləşdirilmiş 
İrəvan və Naxçıvan xanlıqları bundan 
sonra bütün işlərdə “Erməni vilayəti” 
adlandırılsın”. Göründüyü kimi, erməni 
saxtakarlığına cavab vermək üçün 
tutarlı faktlara müraciət etmək yerinə 
düşür. Bu baxımdan Almaniya Xarici 
İşlər Nazirliyinin Cənubi Qafqazda 
olan nümayəndələri tərəfindən tərtib 
edilən 1918-ci il tarixli iki xəritə tariximizi 
saxtalaşdıranlara cavab vermək üçün 
mühüm əhəmiyyətə malikdir. Həmin 
xəritələrdə XIX əsrin əvvəlləri – Rusiya 
işğalına qədər və Rusiya işğalından 
sonra Cənubi Qafqaz ərazisi təsvir 
olunmuşdur. Və bu torpaqlarda yalnız 
tatarlara (Azərbaycan türkləri) və 
gürcülərə məxsus ərazilərin olduğu 
təsvir edilmişdir. Ermənilərin adları 
isə mötərizə içərisində Osmanlı 
imperiyasına məxsus ərazidə qeyd 
olunmuşdur.  

Çar Rusiyası mərhələ-mərhələ 
öz məqsədinə çatmaq – Osmanlı 
imperiyasını əsas dayaqlarından 
kənarlaşdırmaq, dünya bazarlarına 
öz çıxışını təmin etmək üçün “erməni 
məsələsi”ndən ustalıqla istifadə 
etmişdir. Heç də təsadüfi deyildir 
ki, çar I Pyotr “Vəsiyyətnamə”sində 

də sadaladığımız amilləri çox ciddi 
şəkildə qoyurdu: “Rusiya dövlətini o 
zaman dünya dövləti adlandırmaq 
olar ki, onun paytaxtı Asiya və Avropa 
xəzinələrinin açarı olan İstanbul olsun. 
Tez və vaxtında çalışıb İstanbula sahib 
olan şah dünyada ilahi şah olacaqdır. 
Bu məqsədi həyata keçirmək üçün 
həmişə Türkiyə ilə İran arasında fitnə-
fəsad törətmək, dava-dalaş yaratmaq 
lazımdır… Amma Türkiyə dövləti məhv 
olmadan İranın canını almağımız 
məsləhət deyildir… Hindistanın açarı 
Türkiyənin paytaxtıdır…” Bu fikirlər 
N.B.İbrahimovun “Azərbaycan tarixinin 
alman səhifələri” əsərində təsdiqini tapır. 

Birinci Dünya müharibəsi 
ərəfəsində II Nikolayın Qafqaza gəlişi 
və ermənilərə osmanlılara qarşı 
əməkdaşlıq təklif etməsi məsələni daha 
da ciddiləşdirdi. Çar Tiflisdəki nitqini 
bu sözlərlə bitirmişdi: “Qoy rus bayrağı 
altında üzən gəmilər Bosfor və Dardanel 
boğazlarında sərbəst hərəkət etsin. 
Qoy erməni xalqı Rusiyanın köməyi ilə 
Osmanlı ərazisində öz müstəqil dövlətini 
qura bilsin. Çar hökumətinin himayəsi 
altında qan qardaşlarımızla birləşərək, 
nəhayət, hürriyyət və ədalət nemətlərinə 
qovuşacaqsınız. Ermənilərin sədaqətinə 
inanıram, erməni xalqını xoş gələcək 
gözləyir. Sizi əmin edirəm ki, arzunuz 
yerinə yetiriləcək”.

Beləliklə, II Nikolayın bu qərəzli və 
təhrikedici çıxışı ermənilərin Rusiya 
tərəfindən Türkiyəyə qarşı müharibədə 
iştirak etməsini təmin etdi. Türk 
torpaqlarının işğalına və əhalisinin məhv 
edilməsinə hazırlaşan erməni ideoloqları 
erməni kilsəsindən xeyir-dua aldılar. Çar 
hökumətinin bu iyrənc siyasətinin ilkin 
nəticələri Birinci Dünya müharibəsinin 
başlanması ilə özünü göstərdi. Belə 
ki, 1914-cü il noyabrın 1-də Qafqaz 
istiqamətində Osmanlı sərhədlərini rus 
ordusunun keçməsi Osmanlı ərazilərində 
yaşayan erməniləri hərəkətə gətirdi. 
Rus ordusunun Şərqi Anadoluya daxil 
olması ermənilərin türklərə qarşı kütləvi 
qırğın törətməsi üçün şərait yaratdı. Rus 
ordusunun tərkibindəki ermənilər yerli 
ermənilərlə birləşərək heç bir günahı 
olmayan 100 minlərlə dinc əhalini 
qətlə yetirir və onları öz dədə-baba 
yurdlarından didərgin salırdılar. 

1915-ci ilin yanvarında Sarıqamış 
rus qoşunları tərəfindən ələ keçirildikdən 
sonra kütləvi qırğınların miqyası daha 
da genişlənmişdi. Beləliklə, araşdırmalar 
göstərir ki, çar Rusiyası gələcəkdə 
müharibənin nəticəsindən asılı olaraq 
Osmanlı ərazisində erməni muxtar 
dövlətinin yaradılmasına təminat 
verməklə, Osmanlı dövlətinin tərkibində 
yaşayan erməniləri də Türkiyəyə qarşı 
müharibəyə cəlb edə bilmişdi. Bu şirin 
vədlərdən və şirnikləmələrdən ruhlanan 
erməni quldur dəstələri Şərqi Anadoluda 
müsəlmanların kütləvi qırğını üçün 
fəal şəkildə hərəkətə başlamışdılar. 
Yaranmış vəziyyətin ciddiliyini 
nəzərə alan Osmanlı hökuməti Şərqi 
Anadolunun Rusiyanın nəzarəti altına 
keçməsindən ehtiyat edərək, qabaqlayıcı 
tədbirlərə əl atmalı olmuşdu. 

Birinci Dünya müharibəsi illərində 
Osmanlı dövlətinin 3-cü ordusuna 
rəhbərlik edən Ənvər paşa Ərzurumda 
erməni liderləri ilə görüşündə də bir 
daha əmin oldu ki, ermənilər müharibə 
başlanacaq təqdirdə Osmanlı dövlətini 
müdafiə etməyəcəklər. Belə ki, onlar 
ya Osmanlı dövlətinə sadiq qalmalı, 
ya da imperatorluğun digər xristian 
toplumlarının yolu ilə gedərək, 
Avropa dövlətlərinin Türkiyənin daxili 
işlərinə müdaxiləsinə nail olmalı idilər. 
Şübhəsiz ki, erməni xisləti burada 
da sakit dayanmır. İstanbul erməni 
patriarxlığının müharibə ərəfəsində 
tərəddüdləri ilk baxışda elə rəy yaradır 
ki, sanki ermənilər Osmanlı dövlətini 
istənilən təcavüzə qarşı müdafiə etməyə 
hazırdırlar. Odur ki, müharibə ərəfəsində 
Osmanlı dövlətinin baş vəziri məşhur 
Midhət paşanın sədrliyi ilə keçirilən 
toplantıda erməni patriarxı həyəcanla 
demişdi: “Əgər bu çox böyük dövlətin 
yıxılması alın yazısıdırsa, bizlər onun 
xarabalıqları altında basdırılmağı 
özümüzə vəzifə bilirik. Şərəf və namusla 
ölmək xəcalət içində yaşamaqdan 
yaxşıdır”. Hətta Rusiyanın Osmanlı 
dövlətinə müharibə elan etməsi ilə 
əlaqədar türk parlamentində 25 aprel 
1877-ci ildə müharibəyə qatılmağa dair 
çıxarılan qərar erməni millət vəkilləri 
tərəfindən alqışlarla qarşılanmışdı. 
Onlar Rusiyanın köməyinə möhtac 
olmadıqlarını səsləndirmiş, heç bir 
zaman müsəlman qardaşlarımızdan 
ayrılmayacaqlarını bildirmişdilər. Ancaq 
hadisələrin sonrakı gedişi göstərdi ki, 
ermənilərin bu “sədaqət andı”, əslində, 
səmimiyyətdən çox-çox uzaq imiş. 
Müharibə başlayan kimi, ermənilərin 
rus orduları sırasında vuruşması, gizli 
məlumatların ruslara ötürülməsi qısa 
zaman kəsiyində rus qoşunlarının 
Ədirnəyə qədər irəliləməsinə şərait 
yaratmışdı.

(ardı var)

Şikar QASIMOV, 
tarix elmləri doktoru,  

professor

Böyük 24 aprel yalanı

Erməni ideoloqları və onların havadarları artıq bir əsrdir dünyanı 
inandırmağa çalışırlar ki, 1915-ci ildə Osmanlı ərazisində erməni 
xalqına qarşı soyqırımı törədilmişdir. Tarixdə heç zaman olmayan 
uydurma “soyqırımı”nı dünyanın gündəliyinə gətirməklə erməni 
millətçiləri ondan öz siyasi məqsədləri üçün istifadə edirlər. Əsas 
məsələ odur ki, indi ayrı-ayrı ölkələrin parlamentində tarix kitabının 
bir səhifəsini oxumayan, “tarixçi” rolunda çıxış edənlər əl qaldırıb-
endirməklə heç bir zaman olmayan uydurma “soyqırımı” barədə 
sənədlər qəbul edirlər.


